
Կ Ա Ր Գ 
 

ՀԱՐԿԱՅԻՆ ՄԱՐՄՆԻ ԿՈՂՄԻՑ ՕՏԱՐԵՐԿՐՅԱ ՊԵՏՈՒԹՅՈՒՆՆԵՐԻ 
(ՏԱՐԱԾՔՆԵՐԻ) ԻՐԱՎԱՍՈՒ ՄԱՐՄԻՆՆԵՐԻՑ ՖԻՆԱՆՍԱԿԱՆ 

ՀԱՇԻՎՆԵՐԻ ՄԱՍԻՆ ՏԵՂԵԿՈՒԹՅԱՆ ՍՏԱՑՄԱՆ 

 

1. Սույն կարգով կարգավորվում են հարկային մարմնի կողմից օտարերկրյա 

պետությունների (տարածքների) իրավասու մարմիններից (այսուհետ՝ հաշվետու 

պետություններ) ֆինանսական հաշիվների մասին տեղեկության ստացման հետ 

կապված հարաբերությունները: 

2. Սույն կարգում կիրառվող հասկացություններն են՝ 

1) միասնական հաշվետվողական ստանդարտի և դրա մեկնաբանության 

(այսուհետ՝ ստանդարտ) ընդարձակ նշագրման լեզվի XML սխեմա (այսուհետ՝ 

սխեմա)՝ Տնտեսական համագործակցության և զարգացման կազմակերպության 

(այսուհետ՝ ՏՀԶԿ)՝ կողմից մշակված ստանդարտացված էլեկտրոնային ձևաչափ, 

որը սահմանված է ստանդարտով և նախատեսված է հաշվետու պետությունների 

կողմից ֆինանսական հաշիվների վերաբերյալ տեղեկությունների կառուցված-

քային ներկայացման և ավտոմատ փոխանակման համար՝ ապահովելով տվյալ-

ների համատեղելիությունը և կառուցվածքային հետադարձ կապի հնարավորու-

թյունը. 

2) միասնական փոխանցման համակարգ (այսուհետ՝ համակարգ)՝ ՏՀԶԿ-ի 

Հարկային վարչարարության ֆորումի նախաձեռնությամբ մշակված և ՏՀԶԿ 

հարկման նպատակով թափանցիկության և տեղեկությունների փոխանակման 

Գլոբալ ֆորումի շրջանակներում գործող տեղեկատվական համակարգ, որը 

կիրառվում է հաշվետու պետությունների կողմից՝ ստանդարտով նախատեսված և 

այլ հարկային տեղեկությունների անվտանգ, ստանդարտացված և ավտոմա-

տացված փոխանակումն ապահովելու նպատակով. 

3) ստանդարտի կարգավիճակի հաղորդագրություն (այսուհետ՝ հաղորդա-

գրություն)՝ ստանդարտով նախատեսված տեխնիկական հաղորդագրություն, որը 

համակարգի միջոցով հաշվետու պետության իրավասու մարմնի կողմից վերա-

դարձվում է տեղեկությունը տրամադրող հաշվետու պետության իրավասու 

մարմնին և պարունակում է տվյալների փաթեթի ընդունման կամ մերժման 

վերաբերյալ հաստատում, ինչպես նաև հայտնաբերված սխալների և դրանց 

բնույթի մասին տեղեկություն։ 

3. Հարկային մարմինը համակարգի միջոցով հաշվետու պետությունից 

ստացված տվյալների փաթեթը գաղտնազերծում է՝ կիրառելով համաձայնեցված 

գաղտնագրման մեթոդը։ 

4. Տվյալների փաթեթը ստանալուց հետո հարկային մարմինը հատուկ 

տեղեկատվական համակարգերի միջոցով իրականացնում է որակի վերահսկում՝ 

ստանդարտի սխեմային համապատասխան ստուգելով ֆինանսական հաշիվների 

վերաբերյալ պարտադիր բոլոր տարրերի առկայությունը և դրանց սահմանված 

ձևաչափերով լրացված լինելը։ 

5. Հարկային մարմինը ստանդարտով սահմանված կարգով յուրաքանչյուր 

հաշվետու պետությանը ուղարկում է հաղորդագրություն՝ նշելով ֆայլերի ընդուն-

ման կամ մերժման փաստը, իսկ մերժման դեպքում՝ նաև մերժման հիմքերը, 

ինչպես նաև սխեմայի համաձայն իրականացված ֆայլի և գրառումների վավե-

րացման արդյունքները։ 

6. Հարկային մարմինը համակարգի միջոցով տվյալների փաթեթը ստանա-

լուց հետո ոչ ուշ, քան 15 աշխատանքային օրվա ընթացքում, ստանդարտին 

համապատասխան ուղարկում է գաղտնագրված հաղորդագրություն։ 

 
 
 
 

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
    ՎԱՐՉԱՊԵՏԻ ԱՇԽԱՏԱԿԱԶՄԻ 
                    ՂԵԿԱՎԱՐ                                                                         Լ. ՄԱԿՈՒՆՑ 

